
Inatsisartut aalajangiiffigisassaattut siunnersuut Naalakkersuisut peqqunegassasut Naalagaaffiup
akisussaasuinut atassutegartoqgarnissaanik Kalaallit Nunaanni Pinerluttulerinermut inatsimmi
paragraffimik ikkussisogassasoq, nittartakkatigut atornerluinerup inatsisitigut unioqqutitsinertut
isiginegarnissaanut. Atassuteqarneq UPA 2022 pinnginnerani pisimassaaq.

(Inatsisartunut ilaasortag Anna Wangenheim, Demokraatit)

(Siullermeerneqarnera)

Siunnersuummut tapersersornartumut Demokraatit Inatsisartuni ilaasortaatitaannut Anna
Wangenheinimut qujanag.

Ajoraluartumik qularutissaanngilag, maani nunatsinni suli ajornartorsiuteqagisugut meeqqgat tamarmik
pitsaasumik toqqissisimasumillu meeraanissaat qulakkeerniarlugu. Meeqqanik naapertuilluanngitsuliornerit
suli nunatsinni amerlavallaarput. Demokraatinut pingaartuuvoq, sapinngisarput tamaat tamanna
mumisinniassagipput.

Pingaartuuvorlu qulakkiissallugu, inatsisip nutartertuarnissaa, inuit naapertuilluanngitsuliortut
sakkortunerpaamik pinegaatissinneqgarnissaat periarfissinniarlugu.

Internetip inuillu naapeqatigiittarfiisa atugaagaluttuinnarnerisa pinerluttut nutaamik iliuusissaqgalersippaat
naapertuilluanngitsuliornissaannut tassalu qarasaasiakkut atornerluinermut. Tassa imaappog, inuk
inersimasup ajortumik isumallip meeraq tatiginnilersinniartarlugu meeqgamut kinguaassiuutitigut
atornerluinissaq siunertaralugu. Imaluunniit imannak, meeraq qanillisarlugu atisagarani assiganik
nassiussisinniarsaralugu imaluunnit assinik allanik atogatigiinnermut tunngassutegarsinnaasunik
atornerluisumut nassiussisinniarsaralugu.

Pissutsit tamakku akuerineqgarsinnaanngilluinnartut suna tamaat atorlugu pinaveersaartinniarsarissavagut,
Demokraatinullu pingaartuuvoq, ersarissumik Pinerluttulerinermut inatsimmi allassimalissasoq, inatsisinik
unioqqutitsinerusoq, kialluunniit qularutigissanngimmagu, garasaasiakkut atornerluineq
pillaatisinneqarnermik kingunegarsinnaasoq.

lluarisimaarparput, Naalakkersuisut siunnersuut tapersersormassuk, neriuppugullu, partiit allat maani
Inatsisartuni aamma taamaaliorumaartut.

Siunnersuut Inatsisinut Ataatsimiititaliamut suliareqqgitassanngorlugu innersuunnegarpog.

